Nafarroako Parlamentuko Mahaiak, 2016ko martxoaren 14an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Koldo Martínez Urionabarrenetxea jaunak aurkeztutako galdera, Nafarroako Gobernuak sindikatuekin eta enpresa-elkarteekin dauzkan hitzarmen izendunei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko martxoaren 14an

Lehendakaria: Ainhoa Aznárez Igarza

GALDERAREN TESTUA

Geroa Bai parlamentu-taldeari atxikitako foru parlamentari Koldo Martínez Urionabarrenetxea jaunak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuak Osoko Bilkuran ahoz erantzun dezan: 

Iragan asteburuan, UGTren Nafarroako idazkari nagusiak, Javier Lecumberrik, iragarri zuen bere sindikatuak 25-30 pertsona inguru kontratatuko dituela, esanez Gobernuak erabaki duela UGT eta CCOO sindikatuei eta CEN patronalari itzultzea iaz arte zeuzkaten zenbait programaren kudeaketa, hitzarmen izendunen bidez. Alabaina, Eskubide Sozialetako lehendakariorde Laparra jaunak gezurtatu egin zuen informazio hori martxoaren 9an, esanez Nafarroako Gobernuak eutsi egiten diola bere erabakiari; alegia, erdira murriztea sindikatuekiko eta enpresa-erakundeekiko hitzarmen izendunetara bideratutako diru-kopurua. 

Hori dela eta, hauxe jakin nahi dugu: 

Zertan dira Nafarroako Gobernuak sindikatuekin eta enpresa-erakundeekin dituen hitzarmen izendunak? Nafarroako Gobernuak zer urrats eginen ditu hurrengo urteotan gai honi dagokionez? 

Iruñean, 2016ko martxoaren 10ean 

Foru parlamentaria: Koldo Martínez Uriona-barrenetxea

